
INTRÈ NO
Amikal di patèjan d'la Charna

Le dechando 24 de janvié pachâ, na bouna thantanna de
patèjan l'an partichipa a noth'athinbyâye 2004, ou kabarè dou
Jura a Friboua.
Apri le chalutachyon dou prèjidan, le kà l'a tsantâ kotyè
tsanthon de chon kru, po bayi on bokon de kolà a ha tenâbya è
po le pe gran pyéji de ti.
Le protokol yê pè nothon chekretéro l'è j'ou aprovâ chin
konpyumin. Môgrâ li, nothon bochê no j'a prèjintâ di kontâ
rodzo. L'an achebin choufê d'la chètserèthe de 2003, ma no
chin adi pâ a la né, no j'an la mindra de rèjêrva. Marcel l'è j'ou
konpyumintâ po chon travô pè le kontroleu kTan rèkemandâ
d'aprovâ hou kontâ, chin k'I'è j'ou fê a l'unanimità.
Kemin le komité vinyê a rènovalâ, Luvi Èthêva no j'a demanda
de le rèlèvâ de cha tsérdze de chekretéro. Avui règrè, no j'an
akchèptâ cha dèmichyon. L'è j'ou rèmarhyâ kemin chè de è no
l'y an rèbetâ on piti prèjin in rèkonyechanthe po chon bon travô.
Le j'ôtro minbro dou komité chon j'ou rènovalâ din lou tsêrdze
po katr"an è le dèmichenéro, I'è j'ou rinpyèthi pè na grahyàja,
Madama Gilberte Quartenoud nomâye pèr aklamachyon.
Din chon rapouâ, le prèjidan l'a rètrachi l'aktivitâ de l'an 2003,
chin oubyâ de rindre omâdzo i trè minbro k'no j'an tythâ po le

gran patyi. In lou anà, l'athinbyâye l'a obchèrvâ na munuta de
tyéja. L'y a di manifèchtachyon kTan bayi ôtyè min de mondo
tyè de kothema. On mache de dzin chon vinyê a la marinda dou
dji de mé, ou kabarè dou Jura. Kemin de kothema, la kà l'a
tsantâ è Iè gouguenète de Kamiye Mêya no j'an rèdzoyi. No
rèmâhyin Iè kabartyé k'no j'an bin chervi. Na vouètantanna de
pèrchenè l'an fê la chayête dou tsôtin, ou mujé d'la payijannèri
pri de Nyon, na dzomâ bin rèuchête. A notha vèya dou paté a
Grandze-Pako, Iè produkchyon di kà di Brëjoyoeu de Fully è
d'Intrè no, la komèdiya dzuyête pè nothè j'akteu l'an rèdzoyi to
le mondo. Inke fô rèmarhyâ Iè koujenè po la tsanbèta è ti hou
kTan travayi po la rèuchête de ha baia vèya.
No j'an fournê l'an pè la kachâye dou vouète de dèthanbre ou
kabarè dou Jura. Inke achebin, Iè partichipin l'an j'à dou pyéji.
Ora in n'èvan po l'an 2004.

Le komité

